
ரத்தம் பூரா ஒரே அடியா முறிந்துவிட்டதாம். ஆனால் இத்தனை சுருக்காவா? குழந்தை கட்டிலண்டை பேயறைஞ்ச மாதிரி நிக்கிறாள். அவளுக்குத் தாங்கற வயசா? புரிஞ்சுக்கற வயசா? இப்படியெல்லாம் பாக்கற வயசா?
"வாங்கோ, உட்காருங்கோ, இதோ-இ ங் கேகிட்டக்க குரலில் அசாத்திய தீர்க்கம் என் கையைப் பிடித்துக்கொண்டாள். உஷ்-நேரம் அதிகமில்லே, நீங்கள் மன்னிச்சாலும், மன்னிக்காவிட்டாலும் நான் சொல்றதைச் சொல்லியாகணும். நான் உங்களுக்குத் துரோகம் இழைச் கட்டேன்."
எனக்கு வயிற்றில் புளியைக் கரைத்தது. "என்னடி மங்களம், பெரிய வார்த்தையா பேசறே?"
"ஆமாம் அப்பிடித்தான். நீங்கள் எனக்குச் சங்கிலி வாங்கினேஸ் பாருங்கோ. ரெண்டு மாசத்துக்கு முன்னால் நம் பால்காரன் கண்ணுப்பிள்ளை, தன் மச்சினன் கலியானத் துக்கு பெண்டாட்டி கழுத்தில் போட்டுண்டு போக, என் னிடம் ஒரு வாரத்துக்குக் கடன் வாங்கிண்டு போனவன் அப்புறம் திருப்பியே தரல்லே. ஒரு வாரம்தானேன்னு உங்கள் காதில் போட அவசியம் தோணல்லே. இதோ: இப்போ தரேன், அதோ அப்போன்னு வாரம் வாரமா தள்ளிண்டு போகவும், உங்களிடம் சொல்ல பயம் வந்துடுத்து. ஆனால் எப்படியும் கொடுத்துடுவான்னு நம்பிண்டிருந்தேன். அவனும் செத்துப்போயிடவே, அப்புறம்தான் நான் செய்த துரோகம் எனக்கு முழுசாத் தெரிஞ்சது."
"அடி அசடே நகை போச்சேன்னு உன் தலையைச் சீவிடுவேன்னு நீ என்னைப்பத்தி எப்படி நினைக்கலாம்: நகை போனால் -ம-ர் போச்சு. நீ எழுந்து உட்காரனும்." சிரிக்க முயன்றாள். நீங்கள் சொல்வது வாஸ்தவம, யிருக்கலாம். ஆனால் எனக்கு இருக்கப் பிடிக்கல்லே. என் நெஞ்சு என்னை அறுக்கறதே இத்தனையும் நேர்ந்திருக்க வேண்டாம்னு இப்போ தெரிஞ்சு என்ன பண்றது? கண்னைத் கவனிச்சுக்கோங்கோ-"

		 இப்பக்கம் கடைசியாக 17 திசம்பர் 2021, 07:03 மணிக்குத் தொகுக்கப்பட்டது.

